
Pou Piblikasyon Imedya: 14 me 2014 

GOUVÈNÈ CUOMO DEKLARE ETA DIJANS NAN KONTE YATES, DEPLWAYE BYEN ETA POU ZÓN 

INONDASYON KI ANDOMAJE YO NAN FINGER LAKES 

 

Gwo lapli ak loraj vyolan kap kontinye nan Konte Yates ak zòn avwazinan yo koze domaj nan wout ak 

bilding yo 

 

Gouvènè Andrew M. Cuomo jodia te anonse yon Eta dijans pou Konte Yates e li te deplwaye resous eta 

pou zòn yo ki andomaje pa inondasyon nan Finger Lakes, sa ki gen ladan vwazinaj Penn Yan nan Konte 

Yates.  

 

“Kominote yo nan Konte Yates ansanm avèk lòt zòn nan lwès ak sant New York te frape di pa gwo lapli 

ak loraj vyolan yè swa, ki kite wout yo inonde, kay ak domaj nan tout rejyon an. Teni kont de kantite 

domaj nan Penn Yan ak nan kominote avwazinan yo, Mwen deklare yon Eta dijans pou Konte Yates pou 

ede gouvènman lokay yo resevwa resous yo bezwen opli vit ke posib,”Gouvènè Cuomo te deklare. “Eta 

nan kontak sere avèk otorite lokal yo, e li te deplwaye repons ijans ak ekip rekiperasyon a kominote ki 

afekte yo pou ede kote sa nesesè. Avèk previzyon meteyo ki anonse loraj siplemantè ak plis posibilite 

pou lapli eklè inondasyon, Eta pral kontwole sitiyasyon an deprè pou wè kijan li kapab ede kominote 

lokal yo, e mwen ankouraje Nouyòkè yo pou rete ansekirite, tande konsèy sekouris ijans lokal yo epi 

kontwole sou zanmi ak vwazen yo.” 

 

Anba yon eta dijans, resous enpòtan yo nòmalman limite pou itilizasyon eta epi yo mobilize pou ede 

gouvènman lokal yo ak lwa ak règleman ki ka sinon anpeche repons rapid yo sispann. 

 

Gouvènè a te deja mande Divizyon Homeland Security NYS ak Sèvis dijans pou deplwaye kòmann mobil 

ak machin kominikasyon ak ekip sekou dlo nan Konte Yates. Otorite lokal yo toujou kontinye rapòte yon 

gwo evènman inondasyon sou yon gwo pati nan konte a, sa ki gen ladan vilaj Branchport ak Penn Yan 

kote gwo domaj ki fèt nan wout ak bilding yo. Anplis, Vil Jerusalem te kòmanse evakyasyon ak 

operasyon abri kòm yon rezilta de inondasyon an. Kwa Wouj Ameriken te okouran de sitiyasyon an. 

Anplis, te gen yon kay ki tonbe akoz inondasyon an. Yo pat rapòte blesi ki asosye avèk efondreman an. 

 

Divizyon Homeland Security ak Sèvis Dijans Eta New York (DHSES) Komisyonè Jerome M. Hauer te 

deklare, “Nou te an kontak sere avèk otorite jesyon ijans lokal yo nan zòn yo ki afekte pa inondasyon ki 

gen rapò a tanpèt la e nou pral kontinye kontwole kondisyon yo etwatman ak bay tout asistans ki 

nesesè. Nou mande pou moun yo rete annalèt, koute enstriksyon ijans epi kowopere ak otorite lokal yo 

lè sa nesesè.” 

 

Sèvis Meteyo Nasyonal nan Binghamton te pibliye yon Avèstisman Inondasyon pou Zòn Iben yo ak ti 

Wiso nan Sant Konte Yates jiska 5:30 pm jodia. Otorite lokal Konte a kontinye endike rivyè ak wiso nan 

bankfull. Rivyè ak wiso yo pral kontinye kòmanse bese jodia. Kèk lokasyon kontinye ap eksperimante ti 

inondasyon sa ki gen ladan Bluff Point, Branchport, Guyanoga, Italy, Keuka Park, Mays Mills, Milo 

Center, Penn Yan, Potter ak Yatesville.  

 

Gouvènè Cuomo ankouraje moun yo nan zòn sa a pou swiv tout rekòmandasyon sekirite ki soti nan men 

otorite lokal yo epi li vle fè Nouyòkè yo sonje pou pran aksyon ki annaprè yo: 

• Kontwole Administrasyon Nasyonal Oseyanik ak Atmosferik (NOAA) oswa emisyon estasyon 

radyo ak televizyon lokal pou enfòmasyon. 

• Si ofisyèl lokal yo bay konsèy pou deplase, fè sa san pèdi tan. 

• Mete andedan kay ou tout sa ou genyen deyò oswa mare yo sere. Sa gen ladan mèb peyizaj, 

poubèl, ak lòt objè mobil. 

• Si gen tan, deplase atik enpòtan yo ak mèb yo pou mete yo nan etaj anlè nan kay la. Dekonekte 

aparèy menaje ki pa kapab deplase yo. PA manyen yo si ou mouye oswa si ou kanpe nan dlo. 

• Si yo di ou pou fèmen dlo, gaz oswa sèvis elektrik la anvan ou ale, fè sa. 

• Pwoteje kay ou: Fèmen tout pòt ak fenèt ak kle. 

 

Lè w ap vwayaje: 

• Asire ou gen ase gaz pou vwati ou. 

• Swiv wout yo rekòmande yo. PA fè touris. 

• Pandan w ap vwayaje a, swiv emisyon Radyo Metewolojik NOAA ak radyo lokal pou dènye 

enfòmasyon yo. 

• Siveye wout ki inonde, glisman teren, dlo ki pete oswa manman tiyo ki pete, fil elektrik ki lache 

oswa ki tonbe nan dlo, oswa pyebwa k ap tonbe oswa ki tonbe. 

• Siveye zòn kote rivyè oswa kouran dlo ka monte toudenkou ak inonde, tankou kote otowout la 

anpant, pon, ak zòn ki ba. 

• PA eseye kondi nan yon wout ki inonde. Vire tounen epi ale nan lòt direksyon an. 

• PA souzestime puisans destwiksyon dlo k ap deplase vit. De pye dlo inondasyon k ap deplase vit 

ap flote vwati ou. Dlo k ap vanse ak yon vitès de (2) mèt pa èdtan kapab voye jete vwati ki sou 

yon wout oswa sou yon pon. 

• Si ou nan yon vwati epi dlo kòmanse monte rapid bòkote ou, sòti nan vwati a san pèdi tan. 

 

Pou resevwa enfòmasyon sou ijans nan zòn ou, anrejistre pou resevwa alèt ak avi gratis sou sitwèb NY 

Alert: www.nyalert.gov  

### 

